
shrIgomatyambAShTakam

ஶ்ரீகோ³மத்யம்பா³ஷ்டகம்

ௐ ஶ்ரீக³ணேஶாய நம:॥
பூ⁴கைலாஸே மநோஜ்ஞே பு⁴வநவநவ்ரு’தே நாக³தீர்தோ²பகண்டே²

ரத்நப்ரகாரமத்⁴யே ரவிசந்த்³ரமஹாயோக³பீடே² நிஷண்ணம் ।
ஸம்ஸாரவ்யாதி⁴வைத்³யம் ஸகலஜநநுதம் ஶங்க²பத்³மார்சிதாங்க்⁴ரிம்

கோ³மத்யம்பா³ஸமேதம் ஹரிஹரவபுஷம் ஶங்கரேஶம் நமாமி ॥
லக்ஷ்மீவாணீநிஷேவிதாம்பு³ஜபதா³ம் லாவண்யஶோபா⁴ம் ஶிவாம்

லக்ஷ்மீவல்லப⁴பத்³மஸம்ப⁴வநுதாம் லம்போ³த³ரோல்லாஸிநீம் ।
நித்யம் கௌஶிகவந்த்³யமாநசரணாம் ஹ்ரீங்காரமந்த்ரோஜ்ஜ்வலாம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 1॥
தே³வீம் தா³நவராஜத³ர்பஹரிணீம் தே³வேந்த்³ரஸம்பத்ப்ரதா³ம்

க³ந்த⁴ர்வோரக³யக்ஷஸேவிதபதா³ம் ஶ்ரீஶைலமத்⁴யஸ்தி²தாம் ।
ஜாதீசம்பகமல்லிகாதி³குஸுமை:ஸம்ஶோபி⁴தாங்க்⁴ரித்³வயாம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 2॥
உத்³யத்கோடிவிகர்தநத்³யுதிநிபா⁴ம் மௌர்வீம் ப⁴வாம்போ⁴நிதே:⁴

உத்³யத்தாரகநாத²துல்யவத³நாமுத்³யோதயந்தீம் ஜக³த் ।
ஹஸ்தந்யஸ்தஶுகப்ரணாளஸஹிதாம் ஹர்ஷப்ரதா³மம்பி³காம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 3॥
கல்யாணீம் கமநீயமூர்திஸஹிதாம் கர்பூரதீ³போஜ்ஜ்வலாம்

கர்ணாந்தாயதலோசநாம் களரவாம் காமேஶ்வரீம் ஶங்கரீம் ।
கஸ்தூரிதிலகோஜ்ஜ்வலாம் ஸகருணாம் கைவல்யஸௌக்²யப்ரதா³ம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 4॥
வைடூ³ர்யாதி³ஸமஸ்தரத்நக²சிதே கல்யாணஸிம்ஹாஸநே

ஸ்தி²த்வாऽஶேஷஜநஸ்ய பாலநகரீம் ஶ்ரீராஜராஜேஶ்வரீம் ।
ப⁴க்தாபீ⁴ஷ்டப²லப்ரதா³ம் ப⁴யஹராம் ப⁴ண்ட³ஸ்ய யுத்³தோ⁴த்ஸுகாம்

ஶ்ரீகோ³மத்யம்பா³ஷ்டகம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 5॥
ஶைலாதீ⁴ஶஸுதாம் ஸரோஜநயநாம் ஸர்வாக⁴வித்⁴வம்ஸிநீம்

ஸந்மார்க³ஸ்தி²தலோகரக்ஷணபராம் ஸர்வேஶ்வரீம் ஶாம்ப⁴வீம் ।
நித்யம் நாரத³தும்பு³ருப்ரப்⁴ரு’திபி⁴ர்வீணாவிநோத³ஸ்தி²தாம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 6॥
பாபாரண்யத³வாநலாம் ப்ரப⁴ஜதாம் பா⁴க்³யப்ரதா³ம் ப⁴க்திதா³ம்

ப⁴க்தாபத்குலஶைலபே⁴த³நபவிம் ப்ரத்யக்ஷமூர்திம் பராம் ।
மார்கண்டே³யபராஶராதி³முநிபி:⁴ ஸம்ஸ்தூயமாநாமுமாம்

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 7॥
ஶ்வேதாரண்யநிவாஸிநீம் ப்ரதிதி³நம் ஸ்தோத்ரேண பூர்ணாநநாம்

த்வத்பாதா³ம்பு³ஜஸக்தபூர்ணமநஸாம் ஸ்தோகேதரேஷ்டப்ரதா³ம் ।
நாநாவாத்³யவைப⁴வஶோபி⁴தபதா³ம் நாராயணஸ்யாநுஜாம் meter?

ஶ்ரீபுந்நாக³வநேஶ்வரஸ்ய மஹிஷீம் த்⁴யாயேத்ஸதா³ கோ³மதீம் ॥ 8॥
இதி ஶ்ரீகோ³மத்யம்பா³ஷ்டகம் ஸம்பூர்ணம் ।
இதி ஶிவம் ॥

